
Ed. 220. Frumvarp til laga [57. mál]
um sölu tveggja jarða í opinberri eigu og um makaskipti á löndum.

(Eftir 2. umr. í Ed.)

1. gr.
Ríkisstjórninni er heimilt:

1. Að selja ábúendum Holts í Árnessýslu, þeim Sigurgrími Jónssyni, Vernharði,
Herði og Jóni Sigurgrímssonum, eyðijörðina Breiðumýrarholt fyrir það verð,
sem dómkvaddir menn meta, enda séu færðar sönnur á, að býlum verði fjölgað
i Holti.

2. Að selja eigendum og ábúendum jarðanna Smjördala, Nýjabæjar og Ljóns-
staða í Sandvíkurhreppi í Árnessýslu, þeim Jóni Þorkelssyni, Þorsteini Brynj-
ólfssyni og Leó Viggó Johnsen, hverjum um sig hluta úr þjóðjörðinni Smjördala-
Norðurkoti í sama hreppi fyrir það verð, sem dómkvaddir menn meta hvern
hluta, enda falli ábúendur, hver um sig, frá forkaupsrétti að áveitulöndum þeim
(svonefndri Hrísmýri), sem þeir hafa áður afsalað ríkissjóði til greiðslu á
áveituskatti.

3. Að hafa makaskipti á löndum við Hafnarfjarðarkaupstað þannig, að Hafnar-
fjarðarkaupstaður fái hluta af landi skógræktar ríkisins i landi Þorbjarnarstaða
og Straums í Garðahreppi, en láti skógrækt ríkisins hafa þar á móti land í Undir-
hlíðum frá Vatnsskarði norður í Kaldársel.

2. gr.
Lög þessi öðlast þegar gildi.


